
Nalunngiliuk?
Saarfaarsunnaq timmiaavoq 
aallartartoq Kalaallit Nunaata 
avannaani manniliorfissaminut 
tikiuttarluni maajimi, oktobarimilu 
aallaqqittarluni. Taava Amerika 
Kujallermukartarpoq ukiiartorluni.

Paasissutissat
Uumaffii: Qaqqat
Takissusia: 100-140 cm
Oqimaassusia: 35 kg tikillugit
Nuliusarfia: marsi-apriili
Ataatsikkut erniusut: 1-8
Naartusarpoq: ullut 60-it miss.
Piaqqisarpoq: maaji-juunimi

Amaroq 
Qallunaatut atia: Polarulv
Latiinerisut atia: Canis lupu
Tuluttut atia: Arctic Wolf
Sorlernut ilaava: Nunap miluumasui
Uumasoqatai: Kiisortut
Ilaqutai: Qimmikkut

Amaroq Kalaallit Nunaata Issittortaani Qaanaamiit avannamut Illoqqortoormiut 
tikillugit uumasuuvoq. Iluamik ilisimaneqanngilaq amaroq Kalaallit Nunaanni 
piaqqisarnersoq.

Ilisarnaatai
Amaroq ukiukkut qaqortuuvoq qatigaa qaserujuttuulluni, aasakkut qaserne-
rusarluni. Piarai qasertut taartuupput. Amaqqut qimminiit allaanerussutigaat 
pamiuat ammukanneq tikkungasuugami. Amaroq mikisunik siuteqarpoq 
naatsumillu siggoqarluni.

Nerisai
Amaqqut nerisaraat tuttut, ukallit, avinngat, umimmaat, terianniat, puisit 
piaraat silullu. Amaqqut uumasunik angisuunik piniaraangamik, soorlu tuttunik 
umimmannillu, ataatsimoorlutik piniartarput.

